Blymoedig Psigo-Geriatriese Kliniek BK

Debiteure-invorderingsbeleid – 1 November 2010.

Hierdie dokument is van toepassing vanaf die datum soos verstrek hierbo en sal van krag wees tot verdere kennisgewing.

Baie dankie aan almal wat op ‘n getroue wyse hulle rekeninge elke maand vereffen. Dit word opreg waardeer.

As gevolg van die stand van ons uitstaande skuld is ons egter genoodsaak om streng beleidsmaatreëls in te stel met betrekking tot uitstaande rekeninge van sewe dae of langer.

Alhoewel die kliniek alles in hulle vermoë sal doen om te sorg dat rekeninge akkuraat is, berus hierdie verantwoordelikheid primêr by die amptelike rekeningbetaler (die persoon wat die kontrak onderteken het). Ons doen ‘n uiters dringende beroep op rekeningbetalers om hul maandelikse rekeninge noukeurig na te gaan vir akkuraatheid. Dit gebeur baie dat inbetalings nie korrek geallokeer kan word nie as gevolg van verkeerde verwysingsnommers. Ons kry in heelwat gevalle ongelukkig ook nie die nodige samewerking indien stawende dokumentasie in verband met foutiewe rekeninge aangevra word nie. Rekeningbetalers sal aanspreeklik gehou word vir die vereffening van regskoste indien dit op enige tydstip gedurende die regsproses aan die lig kom dat rekeninge foutief is as gevolg van nalatigheid aan die kant van die rekeningbetaler.
Doen asseblief moeite met u rekening en sorg dat dit die korrekte bedrae reflekteer. Moenie versuim om enige foute onmiddellik onder ons aandag te bring nie. Dit kan gedoen word deur ‘n epos te rig aan Pierre Cronje by blymoedig@worldonline.co.za of ’n faks te stuur na 086 649 8687.
Let asseblief op die volgende invorderingsbeleid wat met ingang 1 November 2010 van toepassing is en streng toegepas sal word:
1. Bewys van betaling moet gepos word na blymoedig@worldonline.co.za of gefaks word na 086 649 8687. Hierdie bewys moet die verwysingsnommer (die inwoner se rekeningkode by die kliniek) duidelik aantoon aangesien banke nie in alle gevalle die korrekte verwysing boekstaaf nie.
2. Ons kliniek is 100% in privaatbesit. Ons ontvang geen staatsubsisie nie. Soos met enige residensiële akkommodasie is rekeninge betaalbaar op die eerste van elke maand (in ooreenstemming met die faktuurdatum), en nie later nie as die sewende van dieselfde maand.

3. Rente teen 7% per maand sal op rekeninge ouer as sewe dae gehef word.
4. Rekeninge ouer as 30 dae ontvang ‘n eerste amptelike invorderingsbrief.
5. Rekeninge ouer as 60 dae ontvang ‘n tweede en finale amptelike invorderingsbrief met ‘n versoek vir volle vereffening binne sewe dae vanaf datum van skrywe. Regstappe sal tesame met die aflewering van hierdie skrywe begin. U sal versoek word om die pasiënt so gou doenlik van die perseel te verwyder sodat pasiënte op ‘n waglys gehelp kan word.
6. Die name van rekeningbetalers in punt 5 sal maandeliks aan Transunion deurgegee word vir publikasie.
7. Die rekeningbetaler is verantwoordelik daarvoor om debietorders onmiddellik te kanselleer met ontslag of afsterwe van inwoners. Indien bedrae in ons rekening gedeponeer word as gevolg van nalatigheid in hierdie verband, word sulke bedrae geag as vrywillige donasies aan die Kliniek. Die Kliniek sal onder geen verpligting wees om sulke bedrae aan die rekeningbetaler of enige derde party terug te betaal nie.
Skriftelike aansoek vir verslapping van bogenoemde beleid kan gedoen word deur middel van ’n epos te stuur na Blymoedig@worldonline.co.za of ’n faks te stuur na 086 649 8687.

